Хөрмәтле Марат Ринатович ,килгән кунаклар!      Хөрмәтле авылдашлар! 

 Бүгенге очрашуның төп максаты-2022 нче елга 

 авыл җирлеге советы эшчәнлегенә нәтиҗә ясау,2023 нче елга булган перспектив планнар белән таныштыру.

  Бу җыелышта сез район башлыгы, район  җитәкчелеге белән очраша аласыз. Алар республика, район яңалыклары белән таныштырыр, башкарылган эшләр, алда торган бурычлар, халыкны борчыган төрле сорауларга җавап бирерләр.  

  2.  Үткән 2022 ел истәлекле даталарга бай  булды:  2022 ел ил Президенты Владимир Путин Указы нигезендә “Россия халыклары мәдәни мирасы  елы” ,   Татарстан  Президенты боерыгы  белән Татарстанда 2022 нче ел “Цифрлаштыру елы” дип игълан ителгән иде
24 февральдә Россия Украинада махсус хәрби операция башлады. Россия Президенты Владимир Путин бу карарны Донбасс халкын Киев режимы тарафыннан 8 ел буе барган геноцидтан һәм кысрыклаудан яклау өчен кабул итүе турында аңлатты. Президент НАТОның көнчыгышка таба киңәюен булдырмау кирәклеген дә әйтте. Донбасста яшәгән тыныч халык Россия төбәкләренә эвакуацияләнде. Алар өчен россия халкы гуманитар ярдәм оештырып тора.
Россиядә, шул исәптән Татарстанда зур дини вакыйга булып узды – быел Идел буе Болгар дәүләтендә ислам динен кабул итүнең 1100 еллыгы билгеләп үтелде. Истәлекле чаралар төрле төбәкләрдә оештырылды. Бу вакыйганы ил күләмендә бәйрәм итүне Россия Президенты Владимир Путин хуплады. Бәйрәм чараларының кульминациясе 21 майда Татарстанда – «Изге Болгар җыены»нда булды. Җыенга Россиянең барлык төбәгеннән диярлек,һәм чит илләрдән дин әһелләре җыелды. 

  Июльдә Роспотребнадзор илдә коронавирус чикләүләрен бетерде. Җәмәгать урыннарында 2020 ел азагыннан бирле кигән битлекләрне, ниһаять, салырга рөхсәт иттеләр. Социаль дистанция, QR-кодлар белән генә кибеткә, җәмәгать транспортына керү кебек таләпләр дә бетерелде. Тормыш рәвешенә әверелгән чикләүләрдән азат ителгән халык «җиңел сулап» куйды. Шулай да ковид бер кая да китмәде , саклык чараларын онытмыйк, сәламәтлегебезне саклыйк!
Россиядә Украина территориясендә махсус хәрби операция үткәрү кысаларында өлешчә мобилизация игълан ителде. Бу карарны кабул итү турында Россия Президенты Владимир Путин ил халкына мөрәҗәгать иткән вакытта хәбәр итте. Мобилизация чаралары 21 сентябрьдән башланды. Запаста торучылар һәм, барыннан да элек, Россия Кораллы Көчләр сафларында хезмәт иткән ир-егетләр өлешчә мобилизацияләнде.   Безнең авыл җирлегеннән өч егетебез чакырылды алар: Якупов Ильгизәр Рәис улы,Зяббаров Рамиль Дамир улы, Айзятов Альберт Олег улы  . Бүген безнең ир-егетләребез Украинада, бабалары Бөек Ватан сугышы барышында күрсәткән батырлыкларны күрсәтәләр. Махсус-хәрби операциядә катнашучыларның туган якларга исән-сау әйләнеп кайтуын, дөньяда, ниһаять, тынычлык урнашуын да сезнең белән бергә, түземсезләнеп көтәбез.
Яңа ел алдыннан, 23 декабрьдә Татарстан Дәүләт Советы депутатлары «Президент» атамасын «Рәис»кә әйләндерүне хуплады. 21 ел элек алынган җитәкче атамасы үзгәрүен ел вакыйгасына кертергә мөмкиндер. «Рәис» сүзе гарәп теленә «президент» дип тәрҗемә ителә. 

Рәис атамасы яңа сайланган республика җитәкчесенә генә кагыла, ягъни Рөстәм Миңнеханов үз срогын Президент буларак эшләячәк.
  3.   Авыл җирлеге советы ел дәвамында үзенең эшен бюджет оешмаларының эшчәнлеген алып баруга,авыл хуҗалыгын, шәхси хуҗалыкларны үстерүгә, шушы җирлектә яшәүчеләрнең ихтыяҗларын үтәүгә, авылны төзекләндерүгә, чисталыгын, иминлеген, эчке тәртипне саклауга һәм бик күп төрле мәсьәләләрне хәл итүгә юнәлдерде. 

Иске Чокалы авыл җирлегенең отчет чорында 9 авыл җирлеге Советы утырышы җыелып, анда 22 көн тәртибе каралды. Утырышларда Иске Чокалы авыл җирлегенең уставына үзгәрешләр кертү, бюджетны кабул итү, җирле салымнар җыю,  учреждение-предприятие эшләрен оештыру, бәйрәм уздыру һәм башка мәсьәләләр каралды. Авыл җирлеге советы эшчәнлеге официаль сайтка урнаштырып барыла. Кирәк булган мәгълүматны шуннан табарга була.  Авыл активы  хезмәт коллективларында тәртип саклау, эчүчелеккә каршы көрәш, янгыннан саклану чаралары һәм башка күп төрле мәсьәләләрне чишүдә ярдәм итәләр.  Ике тапкыр халык җыены үткәрдек.

Авыл җирлеге территориясендә яшәүче халык үзләренең үтенечләре белән Совет һәм башкарма комитетка мөрәҗәгать итәләр.Быел бу сан 180 гә җитте. Гражданнардан кергән үтенечләр күп төрле. Иске Чокалы авыл җирлегендә гражданнарны кабул итү, авыл җирлеге башлыгы, башкарма комитеты секретаре тарафыннан башкарыла. Кабул итү урыны авыл җирлеге бинасында, кабул итү өчен көннәр һәм сәгатьләр билгеләнгән.   Шулай ук  6  наториаль эшчәнлек башкарылган  Башкарма комитет военкомат эшчәнлеген дә алып бара. 2022 елда  барлыгы хәрби хезмәткэ яраклы 115(50 яшькә кадәрле ир-атлар) кеше, армиягә барырга яраклы 11  ир- егет исәптә тора.  

4-5. Демографик хәл.

 Авылыбызда барлыгы 266 шәхси хуҗалык бар, шуларның 55 се  буш йортлар.   Барлыгы 575 кеше испләнә. Бу санга бездә пропискада торып, үзләре читтә яшәүчеләр дә керә.Даими яшәүче 550 кеше. Отчет чорында 10 авылдашыбыз вафат булды,бала туу булмады. Авылда  яшәүче кешенең 270е ир-атлар, 280 ы хатын- кызлар. Яшьләре буенча: мәктәпкәчә яшьтәге 16 бала, мәктәп яшендәге 34  бала,  төрле оешма-учреждениеләрдә эшләүчеләр   308  кеше, пенсионерлар 180, студентлар 12, Россия армиясе сафларында 3, Авылда яшәүче халыкның уртача яше 46 яшькә туры килә.Уртача гомер озынлыгы-81  яшь . Бүгенге көндә   5 тыл ветераны, 1 әфган һәм 1 Чечен республикасында хезмәт итеп кайтучылар, 1 Чернобыль авариясен торгызучы исәпләнә.  

Авылыбызда 90 яшьне узган 5 өлкән кешебез бар.

Болар:Калимуллина Гөлҗиһан Калимулла кызы

Салахова Нәзия Хасәнҗан кызы

 Юсупова Әлфия Шәяхмәт кызы

Рәхматуллова Ильтифат Айният кызы

Хусаинова Гөлҗиһан Абдрахман кызы


 6. Бюджет үтәлеше 

 Авыл җирлегенен социаль-икътисади усешенен иң мөхим курсәткече булып авыл җирлеге бюджетының үтәлеше тора.
 Бюджет үтәлешенә килгәндә, 2022 ел өчен үзебез җыя торган салымнарны  100 % итеп үтәдек. 548 мең.каралган булса ,550 мең итеп үтәлде. Болар:

	 Наименование налогов
	План(мен)
	Вып(мен)
	% вып.

	физик затлар кеременә салым
	68
	71
	104

	шәхси милеккә салым
	50
	51
	102

	җир салымы
	317
	396
	125

	Бердәм авыл хуҗалыгы салымы
	92
	-0,005
	-0,005

	Арендага бирелгән милеккә салым
	15
	20,3
	135

	Дәүләт пошлинасы
	4
	1,3
	32,5

	Штрафлар
	2
	
	0

	Төрле керем
	0
	10,4
	


 Чыгымнар .Урам утларына  350мең

Урамнарны кардан арчуга 61 мең

Чүпләрне чыгаруга 23мең  

Мәдәният йортын җылытуга  174 мең

Таттелеком хезмәте өчен 43 мен

Лампочкалар алуга 23 мен.800 сум

Барлык бюджетыбызның  20 % гына үзебез керткәне 80 % субсидия, дотацияләр хисабына яшибез.( Недоемка ).

 Салымнарны үз вакытында түләми калган иптәшләр дә бар. Җир салымы – 19 мең,    Шәхси милек салымы – 1мең  сум,транспортка булган салым  76 мең. 

Хөрмәтле авылдашлар!
Бүгенгесе көнгә безнең авыл җирлегендә теркәү үтмәгән шәхси хуҗалык , пай җирләре ,йортлар бик күп.  

2022 елның 19 декабрендә 518 номерлы федераль законның аерым актларына үзгәрешләр кертелде.Элек,1998 елга кадәр, исәптә булган күчемсез милекләрнең ияләрен ачыклау һәм теркәү, ияләре ачыкланмаган очракта аларны суд аша чыгарып дәүләт милке итеп күчерү вәкаләте безгә йөкләнде.
      Бу бүгенгесе көндә иң актуаль мәсәләләрнең берсе .Моның белән авыл җирлеге башкарма комитеты секретаре Ильсеяр Фиалит кызы Якупова ныклап шөгыльләнә.
7-9. Үзара салым үтәлеше

  2021 елның декабрь аенда халык җыены үткәреп  үзара салым нәтиҗәсендә 243мең 750сум акча җыелды,(бу кеше башына 650сум ) әлеге сумма республика бюджетыннан уртак финанслау ярдәмендә 4 (975мең сум)тапкыр артты. Ул 1млн  218мең750сум булды. Шул акчага Коминтерн,  Комсомол,  Пушкин,  Пионер, Тукай, Кызыл Армия ,Киров,Кызыл Йолдыз,Камил Якуб, 1 май ,2нче бишьеллык,  урамнарына барлыгы  768мең750  сумга 303 т циолет , 317 т.щебень кайтарылып 605 м юл төзекләндерелде.

300 мең сумы ут сүндерү машинасына җылы гараж ясарга дип материаллар алуга тотылды.150 мең сум урам утларын төзекләндерүгә юнәлдерелде.

Хөрмәтле иптәшләр! 

 Яңа елдан 2023 ел өчен булган үзара салым акчасын жыю башланды.  Әйткәнемчә, акчаны  апрель аена кадәр җыеп тапшырырга кирәк. Никадәр иртәрәк  җыела , дәүләт акчасы да шулкадәр тизрәк кайтып, эшләнәчәк эшләрне иртәрәк башларга мөмкинлек туа.     Ул акчалар юллар ремонтлауга , урам утларын карап торуга, янгын сүндерү машинасына җылытылган бокс ясауга материаллар алуга  тотылачак.        Ә1 апрельдән соң  тапшырылган акча киләсе ел сметасына гына кертелә.
10. Чисталык. Төзеклекләндерү.

  Урамнарыбызны, бакчаларыбызда җәен чәчәкләр үстереп, кышын яңа ел чыршылары , кар сыннары белән бизәп торучы гаиләләр елдан ел артып тора. Быел  да  күп иптәшләр  бик матур бизәгән иделәр. Молодцы! Йортларны тышлау, түбә алыштыру, коймаларны алыштыру яисә ел саен буяу эшләре урамнарга ямь өстәп тора. Авыл җирлеге  Советы оешмалар   белән ярдәмләшеп эшли. Язын-көзен зиратларыбызда, юл кырыендагы чүпләрне җыю, чүп үләннәрен чабу, баганалар агарту,  куак утырту өмәләре оештырылды.    Төзелеш материалларын урынсыз куйган  ,чуп ташлаган өчен берничә авылдашыбызны административ җаваплылыкка  тартырга туры килде. Тагын бер проблема- этләрне бәйсез җәмәгать урыннарында йөртү. Алар авыл халкына куркыныч тудыра. Мондый начар күренешләр киләчәктә булмасын иде.

 2019 елдан башлап халыктан каты көнкүреш калдыкларын җыюны региональ операторлар оешкан төстә башкарып килә .Ул безнең атнаның чәршәмбе көненә билгеләнгән, халык күрсәтелгән  урыннарга шул көнне капчыклар белән чүпләрне чыгарып куя . Туләүләрне вакытында башкарырга тырышыгыз, өстегезгә бурыч җыймагыз, аны барыбер  алачаклар.   (104,23)  Юллар начар булу сәбәпле яз, көз айларында чүп җыю автомашиналары урамнарга керәлмәде,шуңа күрә тоткарлыклар булгалады.

Вакытлыча чүп ташлау урынын “Агрохимсервис” оешмасы  трактор җибәреп берничә тапкыр өйдертте. Рәхмәт сезгә. Киләчәктә вакытлыча чүп ташлау урынын ябырга дигән боерык бар, аннан соң чүпләрне кая итәрбез мин бүген аны  күз алдына китерә алмыйм.
Отчет чорында үләт базының тирә ягын,чистартып чүп үләннәрен чабып тордык. 

    Авыл урамнарын кардан чистартыр өчен “ Фламинго” җәмгыяте белән килешү төзелгән, вакытында килеп чистарталар. Акчагыз җитми дип санашып торганы юк, һәрвакыт ярдәмгә килә, рәхмәт Альфред Альбертовичка.  

 Шулай ук  без район электр челтәре җәмгыяте белән тыгыз элемтәдә торабыз.Үткән отчет чорында безнең авыл җирлегендә алар тарафыннан  Комсомол, Коминтерн, Совет,Камил Якуб урамнарының бер өлешендә    ачык электр үткәргеч чыбыкларын сип электр үткәргечләренә алыштырдылар. Агымдагы елда да бу эш дәвам итәчәк. Рәхмәт аларга. Авылдашыбыз Ильмир Бабир улы Миначевка аеруча зур рәхмәт белдерәм. Бу эшләрне башкару өчен ул зур тырышлык  куя.

  Бүгенгесе көндә урамнарны яктырту өчен 180 ләп фонар куелган. 2022 елда шул фонарларны  электр белән тәэмин итүгә 365 мең сум акча тотылган.Ел саен 60 тан артык лампочка алыштырыла. Узган  елда программа нигезендә 7 светодиодный фонар куелды, быел тагын 7 куярга каралган.

КАПИТАЛ КЕРТЕМНӘР

13. Учрежденияләр эшчәнлеге. 

Авыл җирлегендә   Иске Чокалы төп мәктәбе,балалар бакчасы, мәдәният йорты, почта, ФАП   штат режимында , алдан төзелгән план буенча эш алып баралар. Авыл, район күләмендә оештырылган чараларда мәктәп балалары актив катнашалар , төрле призлы урыннар яулыйлар. 

Сәүдә хезмәте. 

Авыл җирлегендә 2 шәхси кибет хезмәт күрсәтә.  һәрвакыт кирәк товарлар кайтып тора 

Социаль ярдәм күрсәтү. 

Җирлектә яшәүче халыкны социаль яклау, мохтаҗ гаиләләргә ярдәм оештыру район социаль яклау идарәсе белән берлектә алып барыла.     
 Авыл җирлеге буенча 3 социаль хезмәткәр, 15 ярдәмгә мохтаҗ кешегә хезмәт күрсәтә. Авыл җирлегенең 31% ын пенсионерлар тәшкил итә.  

Авылда  5 күпбалалы гаилә бар.  Аларга социаль ярдәм күрсәтелеп тора, коммуналь түләүләргә субсидия кайта.   
                                            Мәчет

Авылда мәчет эшләп килә. Булган бөтен дини бәйрәмнәрне, дини йолаларны башкарып баралар.
Авыл хужалыгы.

Авыл җирлеге территориясендә  3 фермер хуҗалыгы эшләп килә.   “Низамов” КФХ ,“Хисамов А.М.” КФХ, “Яфизов Ф.Т”КФХ  . Аларда 30 га якын авылдашыбыз хезмәт куя . Урып-җыю эшләрен һава шартларының нинди булуына карамастан  унышлы тәмамладылар. Фермерлар    халыкка пай җирләре өчен фураж, печән бирде,  салам  алып кайту ирекле булды. 

   Эшчәнлекләре турында тулырак итеп  үзләре таныштырып китәрләр. 

Шулай ук  авыл җирлегендә 4  шәхси эшмәкәр , 15 авылдашыбыз үзмәшгуль буларак төркәлде һәм халыкка төрле түләүле ярдәм күрсәтәләр. 
 Шәхси хуҗалыкларда  бүгенгә терлек башы саны кимү күренеше күзәтелмәсә дә, сыерлар саны кимүгә таба бара. Мөгезле эре терлек 706.  Шул исәптән сыерлар 186, атлар 20, сарык-кәҗәләр 610 баш.   Бал кортлары 53 оя. 

Дәүләтебез тарафыннан терлек башы санын саклап калуны күздә тотып, төрледән -төрле программалар эшләп килә.  

Сыерлар баш санын саклап калуны күздә тотып 656мен100 сум,кәҗәләр  баш санына 12 мең500 сум , атлар өчен 27мең .Авылдашларыбыз Дәүләт программаларында катнашып барлыгы  696600 мең сум акча алган.171 сыерга ветеринар услуга күрсәтелгән.
 Иң күп сыер асраучы гаиләләрне дә әйтеп үтәргә кирәк: 

1.Хисамов Альфик 5  сыер

2.Хуснутдинова Рузалин 9 сыер

3.Галимов Замир 10  сыер 

4.Яфизов Фиолет  6 сыер

Республикабыз президенты Рөстәм Нургали улына рәхмәтебез зур.

Иске Чокалы авыл җирлегендә бүгенгесе көндә шәхси хуҗалыкларда  11 трактор, 8 йөк автомобиле бар. Шулай да фермер, гаилә фермалары булдырырга теләүчеләр аз. Бу өлкәдә безнең эшләр бик мактанырлык түгел,  шушы юнәлешкә игътибарны көчлерәк юнәлдерергә һәм нәтиҗәле эш алып барырга кирәк. Татарстан хөкүмәте тарафыннан гаилә фермалары  оештыруны беренче планга куя.      Авылда ел дәвамында шәхси хуҗалыклардан сөт җыю оештырылган төстә алып барыла. Бүгенге көндә Садиев Радик , Нуртдинов Азат, Митрошкин Валерий  бу эш белән шөгыльләнә. Сөтнең бүгенгә бәясе- литры  23 сум. Авылда тормышның асылы терлек асрау. Терлекчелек белән шөгыльләнгән хуҗалыкның эше дә бар, ашы да бар. Гаилә бюджетына керем дә бар, хуҗалыклары да төзек.Авылда җәйләү чорында ике көтү оештырыла. Альберт Альфик улы аларга электропастух алып бирде.Рәхмәт анарга. Караңгы оч бу мөмкинлектән файдаланды, ә подмоглар көтүчегә эстенлек бирделәр. Сөт бәясенең түбән булуы гына халыкның күңелен төшерә. “Исток” кооперативы оешкач бу мәсьәлә уңай хәл ителер дигән өмет бар иде конечно.Но, әлегә пока шулай гына.
  Янгын куркынычсызлыгы. 

Үткән отчет чорында Бармакова Валентина Михайловнаның сараенда янгын чыккан иде. Авыл халкы, янгын сүндерү хезмәткәрләре тиз арада, янгынны зурга җибәрмичә өен коткарып калдылар.

  Ут-күздән сакланырга, газ, электр үткәргечләрне даими тикшереп торырга кирәк.

 Авыл территориясендә   26 гидрант бар, ул һәрбер урамга икешәр туры килә уртача 200-300 м.га бер. Мәктәп территориясендә 90 тоннага исәпләнгән су саклагыч бар , Җәй көннәрендә  елгадагы су саклагычтан янгын сүндерү машиналарына су алу өчен  махсус урын булдырылган. 200метр рукава, мотопомпа, поҗарная колонка бар.  Янгын сүндерүгә яраклаштырылган ЗИЛ-131 автомашинасы бар.Аңа ничек булса да җылытылган гараҗ ясауга ирешәсе  иде.

Район МЧС хезмәткәрләре , социаль үзәк идарәсе хезмәткәрләре, авыл активы, күп балалы, кыен гаиләләр, ялгыз өлкәннәрне, йорттан- йортка йөреп  ут- күздән саклану чаралары турында инструктаҗлар үткәреп торалар. Авылыбызда 50 ялгыз яшәүче хуҗалык бар.Шуларның

12 дән артыгына  поҗароизвещательләр куелды. Үткән ел 40 йортка куйган идек

Белгәнегезчә 22ноябрьдән 23 енә каршы төндә яңгыр яву сәбәпле электр үткәргечләренә боз катып бер-ничә көнгә электрсыз калдык.Район җитәкчелеге халыкка тиз арада ут бирү өчен хәленнән килгәннең барысын да эшләде. Бигрәк тә энергетикларга зур рәхмәт әйтеп үтәсем килә.

   Шулай ук авылда зур куркыныч тудырып торучы зур агачлар күп, аларны мөмкинлек табып кистерүне дәвам итәргә кирәк булачак .Бу проблема үткән ел үзен тагын бер кат күрсәтте. Шушы агачларга боз катламы ябышып авырлыкка түзмичә ботаклары сынып электр линиясенә төшеп зур зыян салды.Әйдәгез бу эшкэ җитди карыйк,бакчаларыгызда булганнарны үзегез,урамда булганнарын без кистерергә тырышырбыз.

 Иминлек.  

   Авылыбыз иминлеге темасына килгәндә, 2022 елда җинаять кылулар булмады , кайбер гаиләләр белән тәрбия эшләре алып барылды. Үткән отчет чорында 3  профилактика Советы утырышы үткәрелде. Анда тәртип бозучыларны,эчеп йөрүчеләрне  көн тәртибенә куеп тикшердек.Авылда биш  эчәргә яратучы ялгыз ир -ат бар ,аларга даими барып тормыш хәлләре ,тәртипләре белән кызыксынып торабыз.

Гражданнарыбызның куркынычсызлыгын тәэмин итү авыл советы һәм хокук саклау органнары эшчәнлегенең мөһим юнәлешләренең берсе .Төрле хокук бозуларны профилактикалауда хәлиткеч звено булып полициянең участок вәкаләтле вәкиле , мәктәп коллективы, ирекле халык дружиналары тора. Без полиция хезмәткәрләре белән авылда булган, ишетелгән барлык вак кына хокук бозуларны да профилактикалау максатыннан урынга барып тикшерәбез, булган проблемаларны өйрәнәбез, һәрдаим эчүчелек белән шөгыльләнүчеләр белән профилактика чаралары үткәреп торабыз. Җәмгыятебездә тәртип булсын дисәк беренче чиратта һәркем үзе закон таләпләрен төгәл үтәргә, үз әйләнәсендә кул астында булган кешеләрне тәртипкә чакырырга бурычлы.

 Иминлек чараларын булдыру максатыннан чыгып  плотина тирәсенә тыю билгеләре, юлларга кисәтү билгеләре  куелды,  җәен авыл активы тарафыннан деҗур тору оештырылды.

Иминлек саклау өлкәсендәге эшнең торышы  белән җентекләбрәк  үзенең чыгышында Вәкаләтле вәкил участок полиция майоры  Якупов Алик Альберт улы  таныштырып үтәр.

   Үткәрелгән бәйрәмнәр ,чаралар.  

Авыл җирлеге Советы, Низамов КФХ, авыл мәдәният йорты, мәктәп,  балалар бакчасы, авылда булган башка оешмалар Бөек Җиңүнең 77 еллыгын билгеләп үттек.   

Ватанны саклаучылар , Халыкара хатын- кызлар көне, Әниләр көне, Соңгы кыңгырау, Белем көнен зур әзерлек белән билгеләп үттеләр.  Өлкәннәр һәм инвалидлар декадасында, Яңа ел бәйрәмендә   Низамов КФХ,( балалар бакчасындагы, мәктәптәге балаларга Яңа ел буләге тапшыру традициягә керде)      “Низамов А А” КФХ  Хисамов А.М “КФХ”барлык өлкәннәребезгә он өләшеп чыкты.

Барлык эшләрне башкару зур чыгымнар сорый.     Акчалата,  хезмәте белән   өлеш керткән иптәшләргә бик зур рәхмәтлемен. Эшмәкәрләребез:  Низамов Альберт Альфик улы, Низамов Альфред Альберт улы,  Шайдуллин Ринат Марат улы һәм башкалар.  Мәдәният, китапханә , мәктәп , балалар бакчасы коллективына, почта,  социаль хезмәткәрләренә бик зур рәхмәтемне белдерәм.

Хөрмәтле авылдашлар.

  Иске Чокалы авыл җирлегенең үсешен тәэмин итүне күздә тотып  2030 елга кадәрле   социаль-икъдисад  стратегик программасы кабул ителгән иде.  Шушы программага таянып  быелгысы елга планлаштырган эшләр .         

           1.Авыл җирлегендә эшмәкәрлекне үстерү, төрледән -төрле дәүләт     программаларында  актив катнашу. Эш урыннары булдыруга ирешү.

          2.Узара салым акчасына авыл урам – юл челтәрен төзекләндерү, урам утларын карап тору. Ут сүндерергә җайланган автомашинага  җылытылган гараж  ясау эшен башлау.

          3.   Шәхси милеккә булган салымнарны  вакытында түләү,бөтенләй түләмәүче иптәшләр белән эш алып бару.

         4.Мәдәният йортын ремонтлап бетерү өстендә эш алып бару.
         5. Теркәлмәгән  авыл хуҗалыгы ,шәхси хуҗалык җирләрен ,йортларын барлап чыгу, теркәү  һ.б.

     6.Агымдагы 2023 ел ил Президенты Владимир Путин Указы нигезендә Россиядә укытучылар һәм остазлар елы дип игълан итте. Россия халыкларының мәдәни мирасы елын дәвам итеп, 2023 елны Татарстан Президенты Рөстәм Миңнеханов  Татарстанда Милли мәдәниятләр һәм традицияләр елы дип игълан итте.
Шушы истәлекле вакыйгаларны зурлап билгеләп үтүгә әзерлек алып бару (чаралар,бәйрәмнәр үткәрү)

Хөрмәтле иптәшләр! Аз вакыт эчендә ел буе эшләгән эшкә бәя биреп, барысын да сөйләргә мөмкин түгел. Мин үз чыгышымда иң актуаль мәсъәләләргә генә тукталдым. Иске Чокалы авыл җирлеге  Советы үз алдына куелган яңа бурычларны   бергәләшеп намус белән үтәргә, халык мәнфәгатъләрен кайгыртырга үз өстенә зур бурыч ала. Уртак өебезгә иминлек, туган җиребезгә якты киләчәк телим. Барыгызга да сәламәтлек һәм эшләрегездә уңышлар юлдаш булсын! 

Игътибарыгыз өчен рәхмәт!

. 
